Mairg nach isligheann é féin
[McKenna, Lambert: Philip Bocht O hUiginn, Dublin, 1931, poem 14]

1 Mairg nach isligheann é féin
tuigthe do thaobh an tsoisgéil
a bhaidh go mbia 'n-a ionadh
do Dhia madh a&il mh’islioghadh

2 A chompan do chur a-mach
eagail don duine dhiomsach
do gheibh disle 6n uile fhear
an duine as isle aigneadh

3 Don umbhla is adhbhar gradha
ar n-innmhe ar éis teastala

is é a laghdachadh linne

mé d’ardachadh m’inntinne

4 A-ta luadh ag an leabhar

is clis m’aignidh d’isleaghadh
ar bhanoigh do bhi umhal

do ni an andir d'fhuathughadh.

5 Do chuir ar meisge a meanma
do ghradh thé fan tighearna
Caitir fhiona an 6gh sgagtha
d’6l fhiona na humlachta

6 Do rinneadh mairtir Dé dhi

'n-a bandigh do bhi ar ghloine

rainig gnaoi i san umhlacht

’s do bhi 'n-a mnaoi ar mheasardhacht.

7 A sioda 's a sréll corcra

tuigthe ar theas a duthrachta
riamh nar mhéadaigh a meanmain
niamh an éadaigh ildealbhaigh,

8 Do shioth na n-aingeal eile

do bhaoi ar fheadh a haimsire
géag abhla d’fhiodhbhaidh na riogh
ré biodhbhaidh anma i n-eissiodh.

9 A sgéala d’aithris uirthe
gabhaidh uaim mar urnuighthe
Caitir fhiona is é a guidhe
dda siola mé a miorbhuile.



10 Mian a theagaisg tugadh dhi
impir i n-aghaidh creidmhe

re a comhairle nir chaith modh
flaith ler rodhoilghe a riaghladh.

11 An dia coimhitheach dar chreid
ar labhair 0s leis tainig

nir bh’uaimhneach an égh iodhan
fan ngloér uaibhreach d’éilioghadh.

12 Rug go léir a lucht feasa
chuige ar chionn an aighneasa
gur bh’éasgaidh iad 'n-a haighidh
's iad d’éansdair da hionnsaighidh.

13 Na deich gcuigir do chlaoi sin
do chuir i gcdirt an impir

a heagla ortha uile

toghtha an eagna éanduine

14 Re héinfhear da fhearaibh graidh
ar son a n-ainbhis d’admbhail

an flaith ar bhfas a ghoimhe

nir chaith tlas na trécoire

15 'N-a mbas do budh breath leathtrom
ni thug ioc na eineaclann

an lucht feasa fhuair oidhidh

budh measa an uair iocfoidhir.

16 A Dia féin ni fhagaibh air
roth do cumadh fa a comhair

le a mhéad do maoladh a neimh
faobhar do fhéad a hoidhidh.

17 Duine do mhéad a mheanma
do lucht tighe an tighearna
neart a lamh ni rug én roth
ar go dtug ar an teaghlach.

18 A ndearna an roth do dhioth dhdibh
[gér] sgiursadh i 'n-a ondir

barr do fhas ar an uabhar

a bas ann do b’ionnfhuaradh.

19 Da braghaid ar mbuain a cinn
gur seinneadh fa séis roibhinn
ceol aingeal és chionn a cuirp

is daingean liom a labhairt.



20 On teaghlach tainig do nimh
nir lamh ndmha dé& ndimhdibh

a haimhleas i n-uair an bhais

le bhfuair do shaidhbhreas shélais.

21 An t-anam nir bh’éasgaidh lais
achd do ghradh gldéire Parthais
tocht as an leabhaidh ar loigh
corp nar bh’eagail don anmain.

22 D4 ndeachadh meas ar gach mnaoi
Caitir fhiona is é a-déarthaoi

nach rug 6gh ar ghloine a geall

Moire 6gh né go n-dirmheam.

23 Ni bhiodh do chruas a chroidhe
di nach déanadh trécoire

a bas do chuaidh 'n-a chridhe

go bhfuair gras da guaillidhe

24 Leat achd munab [6r a fuil

a mhic Dé i ndiol mo pheacaidh
cuirse ar a deoraibh a diol
cuisle d’fheolfhuil an airdriogh.

25 D& mbeath nach aigeorainn ort
a héighe agus a humlocht

dlighe ar a bochtacht bheith linn
m’fhortacht és 'n-a leith leigim.

26 Go héag is doaimsear damh
d’éis an bhais bhias mo shamhradh
Caitir fhiona nar fhaomh locht

mo chraobh dhiona san dubhlocht

27 Feadh a beathadh gur iarr air
ni Iéighthear ins na leabhraibh
bronnadh far éar an t-anam

béal do b’ollamh uraghall.

28 Ar sgriobhadh uirthe da héis
re a linn nir leig a fhaisnéis

fa gniomha 6 mbraithir a bladh
Caitir fhiona ni admhadh.

29 D4 n-abrainn nach éarthar neach
it ondir le Dia nduileach
an é na budh daingean damh



is aingeal Dé ar n-a dhearbhadh

30 Druim 6 chroidhe do chur ris
tabhair orm ar th'aithris

a Chaitir fhiona a 6gh ghlan
nar mhér sniomha san saoghal.

31 Ag tomhas meidhe an mheasa
cuimhnigh dom fhior aimhleasa

dul tar mo cheann madh cruaidh dhaid
an ceann do bhuain dod bhraghaid.

32 Ceann ler tréigeadh a thoil féin
ceann do lean lorg an tsoisgéil

ni chluinim gur mheall a mhian
ceann do fhuiling a aimhriar.

33 Ceann ler mhilis a mhartra
ceann oilte na humhlachta

ceann oighe do b’fhearr meabhair
ceann na héighe d’oileamhain.

34 Da gcuirthe a Chaitir fhiona

do maithfidhe ar mighniomha

an ceann d’'aighneas as ar n-ucht
nar mheall saidhbhreas na sochrocht

35 An bhragha gheal do gearradh
fuarais Dia ar a dicheannadh

a bheith claon nochar chéas duid
do bhas 6s da thaobh tanaig.

36 Go raibh an lathair fainn féin
ar mbiodhbha biom da mhiréir
don ghort dd ngabhaimne roinn
mar bhanaighne ’s ort anaim.

37 An corp ar ar cheannchais neamh
creidim 6 taid 'n-a thimcheal

nach ragha ar nduaisne gan diol

fala uaisle na n-airdriogh.

38 Cuimhnigh a Chaitir fhiona
nach fuighe is fath imshniomha
uain ar an righ uair eile

bidh uair ag an impidhe.

39 Lucht na sé n-aimsear uile
a gcuirp ga mo miorbhuile



a run falaigh ann és aird
raghaidh an tann fa dtiomairg. Mairg.

40 Do Mhichéal és é ar n-aighne
as cungnambh fa ar gcomairghe
naomh gan ni 'n-a ainbhios air

do ni aighneas caol cumair . Mairg.



